
КІТАП ОҚИТЫН ҰЛТ – КЕМЕЛ КЕЛЕШЕК КЕПІЛІ
«КІТАП ОҚИТЫН ҰЛТ» РЕСПУБЛИКАЛЫҚ КІТАП ОҚУ МАРАФОНЫ
Қазақстан Республикасының 
Президенті Қасым-Жомарт 
Тоқаевтың бастамасымен 
қолға алынған «Кітап оқитын 
ұлт – Читающая нация» ұлт-
тық жобасы – қоғамда кітап 
оқу мәдениетін дамытуға, оқы-
рман белсенділігін арттыруға 
және білімді әрі зерделі қоғам 
қалыптастыруға бағытталған 
маңызды бастама. Қазіргі 
таңда республикалық «Кітап 
оқитын ұлт» кітап оқу марафо-
нына тіркелу жүргізіліп, кітап-
тар оқылуда. Жоба еліміздің 
барлық өңірінен қатысушы-
ларды біріктіріп, кітап оқуды 
насихаттау мен оқу мәдени-
етін дамытуға бағытталған ең 
ауқымды ұлттық бастамалар-
дың біріне айналмақ.
Марафон 2026 жылғы қыр-
күйек айынан 2027 жылғы 
сәуірге дейін қазақ және орыс 
тілдеріндегі екі кітапты қамти 
отырып өтеді. Жоба 7 бағытты 
қамтиды:
– «Кітап оқитын мектеп» — 
6–10 сынып оқушылары;
– «Кітап оқитын колледж» — 
колледж студенттері;
– «Кітап оқитын университет» 
— жоғары оқу орындарының 
студенттері;
– «Кітап оқитын педагог» — 
мектеп мұғалімдері мен кол-
ледж оқытушылары;
– «Кітап оқитын әулет» — от-
басылық командалар;
– «Кітап оқитын мемлекеттік 
қызметші» — мемлекеттік қы-
зметшілер;
– «Кітап оқитын зияткер» — 
жасына және қызмет саласы-
на шектеу қойылмайтын бар-
лық азаматтар. 
Әр қатысушы өз бағыты бой-
ынша арнайы іріктелген 330 
кітаптан құралған тізімнен 15 
кітап оқуы қажет. Оның 165-
і қазақ тілінде, 165-і орыс 
тілінде ұсынылған. Кітаптар 
тізіміне отандық авторлардың 
шығармалары, әлем класси-
касы және заманауи туынды-
лар енді. Тізімді жасау кезін-
де жалпұлттық дауыс беру 
қорытындысы бойынша «100 
кітап» тізіміне енген шығарма-
лар, сондай-ақ әдебиет сала-
сындағы Нобель сыйлығының 
лауреаттары жазған туынды-
ларды қоса алғанда, әлемдік 

бестселлерлер де ескерілді.
Негізгі оқу кезеңі биыл қыр-
күйек айында басталып, 2027 
жылғы наурызға дейін жалға-
сады. Осы уақытта қатысушы-
лар кітаптарды оқып, жеке ка-
бинетінде пікірлерін жариялап 
отырады. Ал 2027 жылғы на-
урыз–сәуір айларында қоры-
тынды тестілеу мен зияткерлік 
квиздер өткізіледі. 
Өңірлік кезеңдердің жеңім-
паздары мен жүлдегерлеріне 
ақшалай сыйлықтар табыста-
лады: 1-орын — 600 000 тең-
ге; 2-орын — 450 000 теңге; 
3-орын — 300 000 теңге. Бар-
лық финалист дипломдармен 
және электронды сертификат-
тармен марапатталады.
Марафонның ерекшелігі – 
кітап оқуды жеке адамның 
әдетінен қоғамдық құндылыққа 
айналдыруға бағытталуында. 
Өйткені кітап оқитын адам – 
ойлайтын адам. Ал ойлайтын 
ұрпақ – елдің ертеңін қалып-
тастыратын күш. Бүгінгі таңда 
кітапхана – тек кітап сақтай-
тын орын емес, рухани білім 
мен мәдениеттің, пікір мен 
идеяның тоғысатын заманауи 
орталығы. Сондықтан кітап-
ханалардың алдында тұрған 
маңызды міндеттердің бірі 
– оқырманға жаңа кітап ұсы-
нумен қатар, оның кітапқа де-
ген тұрақты қызығушылығын 
қалыптастыру. «Кітап оқитын 
ұлт» марафоны осы мақсатқа 
қызмет ететін маңызды мә-
дени-ағартушылық бастама 
екені сөзсіз. Себебі ұлттың 
рухани деңгейі оның оқуға, 
білімге, ізденіске деген көзқа-
расынан көрінеді. Осыған 
орай, барлық мекеме қызмет-
керлерін республикалық кітап 
оқу марафонына белсенді қа-
тысуға шақырамыз!
Кітап оқу – білім мен таным 
көкжиегін кеңейтудің, кәсі-
би және тұлғалық дамудың 
маңызды құралы. Бірлесе 
отырып, оқу мәдениетін қа-
лыптастырып, «Кітап оқитын 
ұлт» идеясын қолдайық!

Алғашқы нысандардың бірі — 
Саралжын ауылдық округін-
де орналасқан «Айтан» шаруа 
қожалығы. 2019 жылдан бері 
жұмыс істеп келе жатқан шару-
ашылықтың 3 680 гектар ауыл 
шаруашылығы жері бар. Негізгі 
қызметі — мал шаруашылығы. 
Қожалықта 80 бас ірі қара, оның 
ішінде сүт бағытындағы 27 сиыр 
өсіріледі. Шаруашылық өндіріл-
ген сүтті Ақтөбе қаласындағы 
«Табыс» базары арқылы және 
жеке сатып алушыларға тікелей 
өткізеді. 2026 жылы кәсіпкер 
«Аграрлық несие корпорациясы» 
арқылы қаржыландыруға өтінім 
берген. Қажетті қаражаттың жал-
пы көлемі 90 млн теңгені құраған. 
Оның 67 млн теңгесі беріліп, 
қалған 23 млн теңгесі мақұл-
данғанымен, қаржыландыруды 
күтіп отыр. Алынған қаражатқа 
қазақтың қылшық жүнді қойының 
1 000 басы сатып алынған. Ша-
руашылықта бес адам тұрақты 
жұмыспен қамтылған. Алдағы 
уақытта тағы бір қызметкерді жұ-
мысқа қабылдау жоспарланып 
отыр. Сонымен қатар кәсіпкер 
кредит бойынша пайыздық мөл-
шерлемені субсидиялауға қаты-
сты қиындыққа тап болған. Оның 
мәліметінше, «Аграрлық несие 
корпорациясының» филиалы 
ағымдағы жылы алынған кредит 
бойынша пайыздық мөлшерле-
мені субсидиялауға арналған 
өтінімді қабылдамаған.
Кәсіпкерлер палатасы бұл 
өтінішті қарауға алды. Мәселенің 
мән-жайын анықтау үшін кредит 
шарты мен өтінімді қабылдаудан 
бас тарту себептері зерделеніп, 
оны шешу жолдары қарастыры-
лады. Қаржыландыру мәселесін 
көтерген тағы бір кәсіпорын — 
бақша және көкөніс дақылдарын 
өсіруге маманданған «Спарта» 
шаруа қожалығы.
Шаруашылықтың 2 551 гектар 
ауыл шаруашылығы жері бар. 
Бұдан бөлек, өндірісті дамыту 
үшін ауылдық округ аумағындағы 
20 гектар жер пайдаланылады. 
Мұнда қарбыз, қауын, қызанақ, 
қияр және басқа да көкөністер 
өсіріледі. Өнім аудан тұрғында-
рына сатылып, Ақтөбе қаласын-
дағы «Алтай» және «Авиагоро-
док» базарларына жеткізіледі. 
Сондай-ақ, өнімнің бір бөлігі 
«Анвар» сауда желісі арқылы өт-
кізіледі.
Шаруашылық төрт адамды 
тұрақты жұмыспен қамтып отыр. 
Жазғы демалыс кезінде мұнда 
44 оқушы уақытша жұмысқа тар-
тылған.
Шаруа қожалығының басшысы 
Спартак Төремуратов «Аграрлық 
несие корпорациясы» арқылы 
қаржы алудың қиындағанын атап 
өтті. Оның айтуынша, көктемгі 
дала жұмыстарына қажетті қа-

Ойыл ауданының кәсіпкерлігі:
даму мүмкіндіктері мен шешімін күткен мәселелер
ҚАРЖЫЛАНДЫРУҒА ҚОЛ ЖЕТКІЗУ, НЕСИЕЛЕР БОЙЫНША ПАЙЫЗДЫҚ МӨЛШЕРЛЕМЕНІ СУБСИДИЯЛАУ, ЖЕР МӘСЕЛЕЛЕРІ ЖӘНЕ ҚАРЖЫЛАНДЫРУҒА ҚОЛ ЖЕТКІЗУ, НЕСИЕЛЕР БОЙЫНША ПАЙЫЗДЫҚ МӨЛШЕРЛЕМЕНІ СУБСИДИЯЛАУ, ЖЕР МӘСЕЛЕЛЕРІ ЖӘНЕ 
СҰЙЫТЫЛҒАН ГАЗБЕН ҚАМТАМАСЫЗ ЕТУ — АҚТӨБЕ ОБЛЫСЫ КӘСІПКЕРЛЕР ПАЛАТАСЫНЫҢ ДИРЕКТОРЫ ДИДАР БОРАНҚҰЛО-СҰЙЫТЫЛҒАН ГАЗБЕН ҚАМТАМАСЫЗ ЕТУ — АҚТӨБЕ ОБЛЫСЫ КӘСІПКЕРЛЕР ПАЛАТАСЫНЫҢ ДИРЕКТОРЫ ДИДАР БОРАНҚҰЛО-
ВТЫҢ ОЙЫЛ АУДАНЫНА ЖҰМЫС САПАРЫ БАРЫСЫНДА КӨТЕРІЛГЕН НЕГІЗГІ МӘСЕЛЕЛЕР. КЕЗДЕСУЛЕРДЕ КӘСІПКЕРЛЕРДІҢ ВТЫҢ ОЙЫЛ АУДАНЫНА ЖҰМЫС САПАРЫ БАРЫСЫНДА КӨТЕРІЛГЕН НЕГІЗГІ МӘСЕЛЕЛЕР. КЕЗДЕСУЛЕРДЕ КӘСІПКЕРЛЕРДІҢ 
ӨТІНІШТЕРІ ҚАРАЛЫП, ҚОЛҒА АЛЫНҒАН ЖОБАЛАРДЫ ДАМЫТУ ЖОЛДАРЫ ТАЛҚЫЛАНДЫ.ӨТІНІШТЕРІ ҚАРАЛЫП, ҚОЛҒА АЛЫНҒАН ЖОБАЛАРДЫ ДАМЫТУ ЖОЛДАРЫ ТАЛҚЫЛАНДЫ.
ОЙЫЛ АУДАНЫНДА МАЛ ШАРУАШЫЛЫҒЫ, КӨКӨНІС ӨСІРУ, ҰЛТТЫҚ СҮТ ӨНІМДЕРІН ӨНДІРУ, САУДА, ҚОҒАМДЫҚ ТАМАҚТАНДЫРУ ОЙЫЛ АУДАНЫНДА МАЛ ШАРУАШЫЛЫҒЫ, КӨКӨНІС ӨСІРУ, ҰЛТТЫҚ СҮТ ӨНІМДЕРІН ӨНДІРУ, САУДА, ҚОҒАМДЫҚ ТАМАҚТАНДЫРУ 
ЖӘНЕ АҒАШ ӨҢДЕУ САЛАЛАРЫНДА КӘСІПКЕРЛІК ДАМЫП КЕЛЕДІ. ЖҰМЫС САПАРЫ БАРЫСЫНДА ПАЛАТА ДИРЕКТОРЫ БІРҚАТАР ЖӘНЕ АҒАШ ӨҢДЕУ САЛАЛАРЫНДА КӘСІПКЕРЛІК ДАМЫП КЕЛЕДІ. ЖҰМЫС САПАРЫ БАРЫСЫНДА ПАЛАТА ДИРЕКТОРЫ БІРҚАТАР 
КӘСІПКЕРЛІК НЫСАНДАРЫН АРАЛАП, ОЛАРДЫҢ ҚЫЗМЕТІМЕН ТАНЫСТЫ ЖӘНЕ КӘСІП ИЕЛЕРІМЕН БИЗНЕСТІҢ ДАМУЫНА КЕДЕРГІ КӘСІПКЕРЛІК НЫСАНДАРЫН АРАЛАП, ОЛАРДЫҢ ҚЫЗМЕТІМЕН ТАНЫСТЫ ЖӘНЕ КӘСІП ИЕЛЕРІМЕН БИЗНЕСТІҢ ДАМУЫНА КЕДЕРГІ 
КЕЛТІРІП ОТЫРҒАН МӘСЕЛЕЛЕРДІ ТАЛҚЫЛАДЫ.КЕЛТІРІП ОТЫРҒАН МӘСЕЛЕЛЕРДІ ТАЛҚЫЛАДЫ.

ражатты алу кезінде кедергілер 
туындайды, ал қолданыстағы 
субсидиялау талаптарын қайта 
қарау қажет. Кәсіпкер әкімшілік 
рәсімдердің көптігіне де назар ау-
дарды. Кейбір мәселелерді шешу 
үшін ауыл шаруашылығы тауа-
рын өндірушілер қалаға бірнеше 
рет барып, қосымша құжаттар 
жинауға және бұрын өткен рәсім-
дерді қайта орындауға мәжбүр. 
Бұған қоса, бұрынғы кредиттер 
бойынша мерзімі өткен берешек 
болмаса да, жаңа өндірістік ке-
зеңге қаржы алу оңай емес. Ауыл 
шаруашылығында қаржыланды-
рудың уақытылы берілуі ерекше 
маңызды. Көктемгі дала жұмы-
старының нақты мерзімдері бар, 
сондықтан қаражаттың кешігуі 
бүкіл өндірістік маусымға әсер 
етуі мүмкін. Осыған байланысты 
Кәсіпкерлер палатасы көтерілген 
мәселелерді Агроөнеркәсіптік ке-
шен жөніндегі салалық кеңестің 
қарауына шығаруды жоспарлап 
отыр. Кеңес аясында ауыл шару-
ашылығы кәсіпкерлерімен бірге 
кредит беру мен субсидиялау-
дың қолданыстағы тәртібі талқы-
ланып, оны жетілдіру жөніндегі 
ұсыныстар қарастырылады.
Жеке кәсіпкер Абыл Сатаевтың 
жобасы кемпинг пен автогаз құю 
станциясын ашуды көздейді. 
Қазіргі уақытта кемпинг құрылы-
сы аяқталуға жақын. Нысанды 
қазан айының соңында іске қосу 
жоспарланған. Кәсіпкер жобаға 
шамамен 50 млн. теңге инвести-
ция салған. Кемпингтің ашылуы 
жол бойындағы қызмет көрсе-
ту инфрақұрылымын дамытуға 
мүмкіндік береді. Кәсіпкер ны-
сан толық қуатына шыққан кезде 
шамамен 20 жаңа жұмыс орнын 
ашуды жоспарлап отыр. Алай-
да автогаз құю станциясын іске 
қосуға байланысты мәселе әлі 
шешілген жоқ. Негізгі кедергі — 
нысанды сұйытылған көмірсутек 
газымен, яғни пропан-бутанмен 
қамтамасыз ету. Кәсіпкердің 
есептеуінше, станция айына 
60–80 тонна газ қабылдап, өткі-
зе алады. Бірақ оның жұмысын 
бастау үшін тиісті лимиттерді 
бөлу, газ жеткізуді ұйымдастыру 
және қажетті құжаттарды рәсім-
деу мәселелерін шешу қажет. 
Бұған автогазды өткізуге және газ 
баллондарын толтыруға қатысты 
рұқсат беру рәсімдері де кіреді. 
Кәсіпкерлер палатасы бұл мәсе-
лені сүйемелдеуге алды. Тиісті 
ұйымдармен және уәкілетті ор-
гандармен бірлесіп, оны шешу 
жолдары пысықталады. Автогаз 
құю станциясының іске қосылу 
мерзімі газбен қамтамасыз ету, 
қажетті лимиттерді бөлу және 
рұқсат құжаттарын рәсімдеу 
мәселелерінің шешілуіне байла-
нысты. Ойыл ауданында дәстүр-
лі өнім өндірумен айналысатын 

кәсіпкерлер де бар. Солардың 
бірі — 2025 жылдан бері қымыз 
бен саумал өндіретін жеке кәсіп-
кер Ақмарал Сланова.
Кәсіпкер «Ауыл аманаты» 
бағдарламасы аясында жылқы 
сатып алуға 18,2 млн теңге 
көлемінде қаржыландыру алған. 
Оның 10,8 млн. теңгесі игеріліп, 
осы қаражатқа 23 бие сатып 
алынған. Өнім аудан тұрғында-
рына өткізіледі. Кәсіпкер дәстүр-
лі қымыз бен саумалдан бөлек, 
ысталған қымыз және балқымыз 
да дайындайды. Осылайша, 
тұтынушылардың сұранысына 
сай өнім түрлерін көбейтіп келеді. 
Бизнесті дамытудың келесі ке-
зеңінде өндірістік мүмкіндіктерді 
кеңейту көзделген. Кәсіпкер өз 
қаражаты есебінен жылқыларды 
ұстауға және суық мезгілде бие 
саууға арналған орынжайларды 
дайындап жатыр. Сонымен қатар 
болашақта иппотерапия бағытын 
дамыту мүмкіндігі қарастырылу-
да. Өндірісті одан әрі кеңейту 
үшін қосымша жер учаскелері 
қажет. Атап айтқанда, кәсіпкер 
«Ауыл дәмі» дүкенін салуға және 
мал бордақылау алаңын ұйымда-
стыруға жер алуды жоспарлап 
отыр. Бұл мәселелер Кәсіпкер-
лер палатасының қолдауымен 
жергілікті атқарушы органдармен 
бірлесіп, қолданыстағы заңнама 
аясында пысықталады.
Шағын бизнесті дамытуға бағыт-
талған тағы бір жоба — жеке 
кәсіпкер Гүлфия Мырзағұлова-
ның қызметі. Ол 2021 жылдан 
бері тірі гүл сатумен айналыса-
ды. 2026 жылы кәсіпкер «Ауыл 
аманаты» бағдарламасы бой-
ынша кафетерий ашуға 10,8 
млн. теңге алған. Бөлінген қара-
жатқа қажетті жабдықтар сатып 
алынған. Қазір гүл дүкені мен 
кафетерий орналасатын жеке 
ғимараттың құрылысы аяқталуға 
жақын. Жаңа нысанның ашылуы 
кәсіпкерге үй жағдайында гүл 
сатудан дербес кәсіпкерлік ны-
санын ұйымдастыруға мүмкіндік 
береді. Бір ғимаратта екі бағытты 
біріктіру клиенттер санын арт-
тырып, бизнесті кеңейтуге жол 
ашады. Сонымен бірге кәсіпті 
толыққанды іске қосу үшін қажет-
ті жабдықтармен қатар сенімді 
жеткізушілермен байланыс орна-
ту, тұтынушылар сұранысын зер-
делеу және кәсіби дағдыларды 
жетілдіру маңызды. Осы бағытта 
Кәсіпкерлер палатасы кәсіпкерге 
Ақтөбе қаласындағы кофені тіке-
лей жеткізушілермен байланы-
стырып, тәжірибе алмасуға және 
оқыту мәселелеріне қатысты қол-
дау көрсетті. Гүлфия Мырзағұло-
ва оқуға кірісті.
Ойыл ауданындағы кәсіпкерлік-
тің тағы бір бағыты — ағаш өң-
деу. Жеке кәсіпкер Қуаныш Мер-
генбаев бұл салада 2000 жылдан 

бері жұмыс істейді. Шеберхана-
да бесік, сәкі, есік, орындық, ас 
үстелі және ағаштан жасалатын 
басқа да бұйымдар өндіріледі. 
Кәсіптің отбасылық сипаты бар: 
қолөнер дағдылары ұрпақтан 
ұрпаққа беріліп келеді. Өнімнің 
негізгі тұтынушылары — аудан 
тұрғындары. Сұранысқа қарай 
бұйымдар Ақтөбе қаласына да 
жеткізіледі. 
2024 жылы кәсіпкер «Ауыл ама-
наты» бағдарламасы аясында 
3,2 млн. теңге қаржыландыру 
алып, қаражатты жұмысқа қа-
жетті жабдықтарды сатып алуға 
жұмсаған.
Кездесу барысында жергілікті та-
уар өндірушілердің мемлекеттік 
сатып алуларға қатысу мәселесі 
де көтерілді. Кәсіпкердің пікірін-
ше, мемлекеттік сатып алу қағи-
даларын әзірлеу кезінде отандық 
өндірушілерге басымдық беру 
тетіктерін қарастырған жөн.
Шағын шеберханалар үшін мем-
лекеттік сатып алуларға қатысу 
өнім өткізудің қосымша арнасы-
на айналуы мүмкін. Бұл өндіріс 
көлемін жоспарлауға және өнімге 
деген тұрақты сұранысты қамта-
масыз етуге мүмкіндік береді. 
Сонымен қатар салада білікті ма-
мандар тапшылығы байқалады. 
Ауылдық жерде ағаш өңдеу ше-
берлерін табу қиын. Сондықтан 
қажетті жабдық пен сұраныс 
болғанның өзінде, мамандардың 
жетіспеуі өндірісті кеңейтуге ке-
дергі келтіреді.  
Жұмыс сапары аясында аудан 
әкімімен және аудан прокуро-
рымен кездесу де өтті. Тараптар 
бірлескен іс-шаралар, қабыл-
даулар және кәсіпкерлік нысан-
дарына бару арқылы бизнес 
өкілдерімен өзара іс-қимылды 
нығайтуға және оларға қолдау 
көрсетуге дайын екендерін біл-
дірді.
Мұндай кездесулер кәсіпкер-
лер көтерген мәселелерді тиісті 
бағыттарға жауапты органдар-
дың қатысуымен талқылауға 
мүмкіндік береді. Сонымен қа-
тар мәселелерді шешу жолда-
рын айқындап, алдағы іс-қи-
мылдарды нақтылауға жағдай 
жасайды. Кәсіпкерлер палатасы 
өтініштерді сүйемелдеуді, олар-
ды бейінді ұйымдармен бірлесіп 
пысықтауды және жүйелі өзгері-
стерді талап ететін мәселелерді 
салалық кеңестердің қарауына 
шығаруды жалғастырады.
2026 жылғы 1 қыркүйектегі 
жағдай бойынша Ойыл ауданын-
да 859 шағын бизнес субъектісі 
тіркелген. Оның ішінде 487-сі — 
жеке кәсіпкер, 320-сы — шаруа 
қожалығы, 52-сі — заңды тұлға.
Жұмыс сапарын қорытынды-
лаған Ақтөбе облысы Кәсіпкер-
лер палатасының директоры Ди-
дар Боранқұлов кәсіпкерлердің 
өтініштерімен жүйелі жұмыс 
жүргізудің және мемлекеттік ор-
гандармен өзара іс-қимылдың 
маңызын атап өтті.
«Біз үшін кәсіпкердің мәселе-
сін тыңдап қана қою жеткіліксіз. 
Әрбір жағдайды зерделеп, оны 
шешу үшін қандай қадамдар қа-
жет екенін анықтау маңызды. 
Сапар барысында жұмыс істеп 
тұрған кәсіпорындарды да, одан 
әрі дамуға әлеуеті бар жобалар-
ды да көрдік. Сонымен қатар 
кәсіпкерлер қаржыландыру, суб-
сидиялау, жер қатынастары және 
инфрақұрылым мәселелеріне 
тап болып отыр. Бұл өтініштерді 
бейінді ұйымдармен және жер-
гілікті атқарушы органдармен 
бірлесіп, жан-жақты қарастыру 
қажет. Біздің міндетіміз — кәсіп-
керлердің өз ісін дамытуына, 
жаңа жұмыс орындарын ашуына 
және аудан экономикасына үлес 
қосуына мүмкіндік беретін нақты 
шешімдер табуға ықпал ету», — 
деді Дидар Боранқұлов.

«Ойыл аудандық 
жер қатынастары 

бөлімі» ММ

Туремуратов  
Маулен 

Оралұлы

Бөлім басшысы Қазан айының  6, 20 күндері
уақыты:сағ. 9:00 - ден 12:00 - ге дейін

Ойыл селосы, 
Көкжар көшесі 
№69, 3 қабат, 
№309 кабинет

8(71332) 2-18-80,
uil_zem@mail.ru

Қараша  айының – 3, 10 күндері
уақыты:сағ. 9:00 - ден 12:00 - ге дейін

Желтоқсан  айының – 8 ,22  күндері
уақыты:сағ. 9:00 - ден 12:00 - ге дейін

«Ойыл аудандық жер қатынастары бөлімі» ММ-нің «Ойыл аудандық жер қатынастары бөлімі» ММ-нің 
2026 жылдың IV тоқсанына азаматтарды қабылдау кестесі2026 жылдың IV тоқсанына азаматтарды қабылдау кестесі

СЕНІМ ТЕЛЕФОНЫСЕНІМ ТЕЛЕФОНЫ
«Ойыл аудандық жер қатынастары бөлімі» ММ-де сыбайлас жемқорлыққа қарсы фактілер анықталған  жағдайда төмендегідей сенім теле-«Ойыл аудандық жер қатынастары бөлімі» ММ-де сыбайлас жемқорлыққа қарсы фактілер анықталған  жағдайда төмендегідей сенім теле-

фонына хабарласуды сұрайды. Сенім телефоны 8(71332) 2-18-80 сонымен қатар ғимаратта ұсыныс-пікір салу үшін жәшік орнатылған.фонына хабарласуды сұрайды. Сенім телефоны 8(71332) 2-18-80 сонымен қатар ғимаратта ұсыныс-пікір салу үшін жәшік орнатылған.

Ғаламтор мен жаһандану дәуірін-
де өздігімізді жоғалтып алма-
удың, рухани тамырымыздан 
ажырамаудың басты кепілі – осы 
салт-ғұрыпымызды қастерлей 
білу. Өз ғұрыпын ұлықтап, оны 
заманауи өмірмен жарасымды 
сабақтастыра білген ел де, ұр-
пақ та ешқашан тарихи аренада 
жұтылып кетпейді. Бұл – өткен-
ге деген тағзым ғана емес, бо-
лашаққа қалдырар ең бағалы, 
сарқылмас қазынамыз.
Имам Абдулла бин Ахмед 
Насафи әдеп-ғұрып жайлы: 
«Әдет-ғұрып: ақыл тұрғысынан 
адамдардың көңілінен орын та-
пқан және адамның табиғаты 
құптаған ғұрып», – деп анықтама 
береді. Ал, ханафи ғұламасы Ибн 
Абидин: «Әдет – қайталау сөзінен 
алынған. Қайта-қайта орындала 
берумен ел арасында танымал 
және қалыптасқан жайт», – деген. 
Асыл дінімізде «Әдет-ғұрып 
– үкім шығару құралы» деген 
қағида бар. Имам Малик өзінің 
пәтуаларында Мадина халқы-
ның әдет-ғұрыптарына көп сүй-
енетін. Ал, ханафи мазхабында 
Әбу Ханифаның пәтуасына оның 
шәкірттерінің пәтуалары бір қа-
рағанда қайшы келетін тұстары 
болды. Оның сыры Әбу Ханифа 
өз заманының әдет-ғұрпына ал, 
шәкірттері өз заманының ғұр-
пына сүйенді. Мәселен, Әбу Ха-
нифа куәлік мәселесінде жаза 
және кек алу мәселесінен басқа 
жағдайда куәлардың сырты әділ-
дігімен шектелді. Өйткені, хади-
сте: «Мұсылмандар бір-біріне 
тең», – деген сөзін басшылыққа 
алды. Бұл үкім сол заманға сай 
болды. Өйткені, қоғамның басым 
бөлігін ізгі адамдар құрады. Ал, 
Әбу Ханифаның екі шәкірті имам 
Әбу Юсуф және имам Мұхаммед 
заманында өтірік айту ел ішінде 
белең алды. Сондықтан, ол еке-

ҒҰРЫПТЫ САҚТАУ – РУХАНИ МҰРАНЫ САҚТАУ
ЖАРАТҚАН АЛЛА ТАҒАЛАҒА САНСЫЗ МАДАҚ, АРДАҚТЫ ПАЙҒАМБАРЫМЫЗ МҰХАММЕД МҰСТАФАҒА КӨПТЕГЕН САЛАУАТ ПЕН ЖАРАТҚАН АЛЛА ТАҒАЛАҒА САНСЫЗ МАДАҚ, АРДАҚТЫ ПАЙҒАМБАРЫМЫЗ МҰХАММЕД МҰСТАФАҒА КӨПТЕГЕН САЛАУАТ ПЕН 
СӘЛЕМ ЖОЛДАЙМЫЗ.СӘЛЕМ ЖОЛДАЙМЫЗ.

уі куәлардың әділ және шыншыл 
екенін дәлелдеу керектігін та-
лап етті. Ал, имам Шафиғи Мы-
сыр еліне көшіп барғанда, әуелгі 
Бағдат қаласында шығарған үкім-
дерін өзгертті. Өйткені, Бағдат 
халқының әдет-ғұрпына Мысыр 
жұртының әдет-ғұрпы сай кел-
мейді. Міне, сондықтан имам Ша-
фиғидің: ескі және жаңа екі маз-
хабы болды.
Ислам шариғатында кейбір мәсе-
лелерді шешуде әдет-ғұрып ай-
ғақ ретінде қолданылады әрі бұл 
шариғат ғалымдары арасында 
мақұлданған. Ханафи мазһабы-
ның кейбір өкілдері шариғат ере-
жесіне сай келген ғұрып нақтылы 
шарғи дәлел ретінде қарасты-
рылатындығын айтқан. Абдулла 
ибн Масғудтан (Алла оған разы 
болсын) жеткен мына риуаятты 
дәлелге келтіреді. 
«Мұсылмандар жақсы деп есеп-
теген нәрсе Алланың құзырында 
жақсы, мұсылмандар жаман деп 
көрген нәрсе Алланың құзырын-
да жаман», – деген (имам Ахмад).
Ханафи мазһабының ғалымы 
Ибн Абидин «Уқуд рәсм әл-муф-
ти» кітабында былай дейді: 
«Ғұрыптың шариғатта орны бар, 

кейде үкім соған орай орнығар». 
Ислам ғұламалары әдет-ғұрып-
тың шариғатта дәлел ретінде қа-
был алынуының бірнеше шартын 
келтірген. Олардың бастылары 
төмендегідей:
Құран Кәрім мен сүннетке және 
мұсылман ғұламаларының ортақ 
ұйғарымдарына керағар келмеуі 
тиіс;
Үкім шығарылған уақытта халық 
арасында кең қолданылатын бо-
луы қажет;
Қарастырылатын әдет-ғұрып 
бұқара халықтың арасында кең 
таралған, үйреншікті дағды бо-
луы тиіс. Жекелей адамдар ара-
сындағы әдеттердің заңдылық 
күші жоқ.
Қорыта айтқанда діннің де, 
дәстүрдің де мақсаты – тәрбие 
өзегі, іс-әрекет ережесі. Әдет 
және ғұрып сөздерінің мағынасы 
бір десе болады. Кейбір шариғат 
кітаптарында «урф» сөзін қол-
данса, енді біреулері «әдәт» сөзі-
не басымдық берген. Сондықтан 
дін мен дәстүр арасындағы са-
бақтастық мәдениеттің дамуына, 
қоғамның бірлігін сақтауға және 
ұрпақтар арасындағы байла-
нысқа әсері мол. Діни сенімдер 

мен дәстүрлер халықтың өмірі-
не терең еніп, оларды әрқашан 
бірге дамытып, толықтырып 
отырады. Дін мен дәстүрдің үй-
лесімділігі қоғамның рухани әрі 
мәдени өмірін байытып, оның ұр-
пақтан-ұрпаққа жалғасуын қамта-
масыз етеді. 
Мемлекет басшысы Қасым-Жо-
март Тоқаев асыл дініміз халқы-
мыздың бітім-болмысымен, та-
ным-түсінігімен біте қайнасып 
жатқанына, ата-бабаларымыздан 
мирас болған салт-дәстүрімізбен 
сабақтас екенін былайша айтқан 
болатын: «Осы қос құндылық, 
яғни дін мен дәстүр – ұлттық 
бірегейлігіміздің мызғымас тірегі. 
Дәстүрлі ислам – қараңғылықтан 
ада, мейірім мен жасампаз-
дықтың діні. Ұлтымыздың атадан 
балаға жалғасқан наным-сенімі 
адамгершілік құндылықтарға не-
гізделген. Солай болып қала бе-
реді ...».
Дін – адамдық ізгі қасиеттерімізді 
асқақтатса, салт-дәстүр – ұлт бо-
лып қалыптасуымыз үшін қажет. 
Дәстүр – ұлтты рухани жанданды-
рып, оның ішкі және сыртқы кел-
бетін өрнектеп, көрсетіп тұратын 
сипаттар. Демек, дін мен дәстүр 
– қашанда бір-бірімен сабақтас 
ұғым. Ендеше, дін мен дәстүр 
үндестігін сақтау – бүгінгі ұрпаққа 
жүктелген үлкен міндет. Бұл екі 
асыл қазынамызды қадір тұтсақ, 
тарихымыз бен мәдениетімізді 
ұлағаттап, ата-бабалар қалды-
рған ұлы аманатты сақтаған 
боламыз. Алла Тағала біздерді 
асыл дінімізді берік ұстап, сал-
тымызды сақтаған, дәстүрімізді 
құрметтеген ұрпақтардан болуды 
жазып, дұға-тілектерімізді қабыл 
еткей!

Бақжарық қажы ҚЫЗЫРҰЛЫ,Бақжарық қажы ҚЫЗЫРҰЛЫ,
Ойыл аудандық мешітінің бас Ойыл аудандық мешітінің бас 

имамы. имамы. 

Жуырда аудан әкімінің орын-
басары Әсет Тілеуқабақұлы-
ның төрағалығымен Қазақстан 
Республикасы Қаржы мини-
стрлігі Ішкі мемлекеттік аудит 
комитетінің тапсырмасына 
сәйкес, құрылыс-монтаждау 
жұмыстары (ҚМЖ) шарттары-
ның орындалуын камералдық 
бақылау институтын енгізу 

және қолдану мәселелері бой-
ынша семинар-кеңес өткізілді.
Семинар-кеңеске Ақтөбе об-
лысы бойынша Ішкі мемле-
кеттік аудит департаментінің 
Сәйкестік аудиті бөлімінің бас-
шысы Нұрлыбек Әлиев, Ка-
мералдық бақылау бөлімінің 
басшысы Нұрлан Құсейнов 
және Камералдық бақылау 

ҚҰРЫЛЫС-МОНТАЖДАУ ЖҰМЫСТАРЫН БАҚЫЛАУ ҮШІН
ҚАРЖЫГЕРЛЕРГЕ АРНАЙЫ СЕМИНАР ҰЙЫМДАСТЫРЫЛДЫ

бөлімінің бас маманы Мағжан 
Жеңісұлы қатысты. Іс-шараға 
аудандық мемлекеттік меке-
мелердің, қазыналық кәсіпо-
рындардың, ауылдық округ 
әкімдіктерінің экономика және 
қаржы саласына жауапты 
бөлімшелерінің басшылары, 
есепшілері және қаржы сала-
сында қызмет атқаратын ма-

мандар қатысты.
Семинар барысында 
құрылыс-монтаждау жұмыста-
ры шарттарының орындалуын 
камералдық бақылау институ-
тын енгізу және қолдану, он-
лайн бюджеттік мониторинг, 
камералдық бақылау жүргізу 
қағидаларына енгізілген өз-
герістер, сондай-ақ электрон-
дық дүкен арқылы сатып алу 
барысында жылдық жоспарды 
дұрыс жоспарлау мәселелері 
кеңінен түсіндірілді.
Қатысушылар өздерін қы-
зықтырған сұрақтарын қойып, 
мамандардан тиісті түсіндір-
мелер мен жауаптар алды.
Семинар-кеңес қаржы сала-
сында қызмет атқаратын ма-
мандардың біліктілігін артты-
руға, мемлекеттік сатып алуды 
дұрыс жоспарлауға және бюд-
жет қаражатын тиімді әрі заң 
талаптарына сәйкес игеруге 
бағытталды.

 Сапақкөл орта мектебі ұжымы және бастауыш кәсіподақ ұйы-
мы мектеп директоры  Елеусіз Аманғазыұлына 

әкесінің,әкесінің,
және осы мектептің қазақ тілі мен әдебиеті пәні мұғалімі
 Отарғалиева Ламара Қыдырғалиқызына 

қайынатасы Аманғазыныңқайынатасы Аманғазының
қайтыс болуына байланысты қайғыларына ортақтасып, көңіл 
айтамыз.

Көктемір жалған ат еді,Көктемір жалған ат еді,
Өзі еді шыққан ту ұстап. Өзі еді шыққан ту ұстап. 

дастанынан үзіндедастанынан үзінде
Ақпан кітабынанАқпан кітабынан

Қазақ тарихында есімі ел жа-
дында сақталған батыр қыздар 
аз емес. Солардың бірі – XVIII 
ғасырда өмір сүрген, елінің ер-
кіндігі жолында күрескен Сапура 
Мәтенқызы. Тарихта Сапураның 
есімі Пугачев көтерілісінен кейін-
гі кезеңдегі халық қозғалысымен 
тығыз байланысты. 1775–1776 
жылдары Елек пен Қобда өңірін-
де патша үкіметінің отарлық сая-
сатына қарсы бағытталған қозға-
лысты ұйымдастырып, халықты 
соңына ерткен Сапура ел ішінде 
«Көктемір», «Көрінбес» деген ат-
тармен танылған. Жас қыздың 
қол бастап, халықты бір мақсатқа 
жұмылдыра білуі – оның батыл-
дығы мен қайсарлығының айқын 
көрінісі. 
Осындай тарихи тұлғаның өмірі 
мен ерлігін кейінгі ұрпаққа таны-
стыру, есімін ұлықтау мақсатында 
«Батыр қыз Сапура Мәтенқызы» 
атты тарихи-танымдық шара өтті. 
Шара барысында батыр қыздың 
өмір жолы, ел азаттығы жолын-
дағы күресі, қолбасшылық қа-
білеті туралы тағылымды әңгіме-
лер айтылып, көпшілікке Сапура 
Мәтенқызының тарихтағы орны 
кеңінен таныстырылды. 
Шараға арнайы қонақ ретінде 
Ақтөбе облысының қоғамдық 
кеңесінің мүшесі, тарихшы-өл-
кетанушы Исламғали Бітік ағай 
мен ақын, Жазушылар одағының 
мүшесі Гүлжайнар Нәренқызы 
шақырылды. 
Алдымен сөз алған тарихшы-өл-
кетанушы Исламғали ағай Сапу-
ра Мәтенқызы туралы тарихи де-
ректерге сүйене отырып, батыр 
қыздың өмір сүрген кезеңіне, сол 

КӨКТЕМІР АТАНҒАН БАТЫР ҚЫЗ – САПУРА
уақыттағы қазақ даласындағы са-
яси жағдайға кеңінен тоқталып, 
Е.Пугачев көтерілісінен кейінгі 
халық қозғалысында аты аңызға 
айналған Сапура Мәтенқызының 
ерлігі туралы кеңінен айтып өтті. 
Сонымен қатар қазіргі таңда Са-
пураның ерлігін насихаттау, жас 
ұрпаққа Сапураның есімін таны-
стыру мақсатында мультфильм-
дер жасалып ютуб желісіне салы-
нып жатқанын да тілге тиек етті.  
Сапура Мәтенқызының бойын-
дағы ерекше қасиеттердің бірі – 
қиын кезеңде елді соңына ерте 
білуі еді. Ол кезде елдің берекесі 
қашып, сыртқы қысым күшейген 
кезең болатын. Осындай күрделі 
уақытта жас қыздың қол бастап, 
халықтың басын біріктіруі – тарих 
үшін үлкен оқиға. Исламғали ағай 
өз әңгімесінде Сапураның тек 
батыр ғана емес, ел жағдайын 
түсіне білген, алысқа көз жүгірт-
кен қайраткер болғанын тарихи 
деректер арқылы жеткізді. Әңгіме 
барысында Сапураның тарихта 
«Көктемір» деген атпен қалуы-
ның сырына да ерекше тоқталды. 
Көктемір туралы халық арасында 
әртүрлі аңыздар тараған. Сапу-
раның кім екені қарсы тарапқа 
бірден белгілі болмағандықтан, 
оның есімі жұмбақ сипат алып, 
«Көрінбес», «Көктемір» деген 
атаулармен байланыстырыла 
түскен. 
Осылайша Сапураның есімі ха-
лық санасында батырлықпен 
ғана емес, жұмбақ тұлға ретінде 
де сақталған. Исламғали ағай-
дың әңгімесі бізге Сапура туралы 
бұрын естіген мәліметтерімізді 
толықтырып қана қоймай, та-
рихқа басқа қырынан қарауға 
мүмкіндік берді. Әсіресе туған 
өлкенің тарихын зерттеп жүрген 
өлкетанушының нақты деректер-
ге сүйеніп әңгіме өрбітуі шараның 
мазмұнын тереңдете түсті. 
Шараның тағы бір ерекше тұсы 

– ақын Гүлжайнар Нәренқызы-
ның Сапура Мәтенқызына деген 
шығармашылық көзқарасы бол-
ды. Ақын батыр қыздың ерлігін 
тек тарихи дерек ретінде емес, 
ақындық жүрекпен сезінгенін жет-
кізді. Ол Сапура Мәтенқызына 
арнап дастан жазып жатқанын 
айтып, осы шығарманы жазуға 
түрткі болған жағдаймен бөлісті, 
тіпті сол дастаннан үзінді оқып 
оқырманға паш етті. 
Гүлжайнар Нәренқызының әң-
гімесінен Сапура бейнесінің оның 
жүрегінде ерекше әсер қалдырға-
нын аңғаруға болады. Ғасырлар 
бұрын өмір сүрген батыр қыздың 
тағдырын өлеңмен өріп, оның 
ерлігін кейінгі ұрпаққа жеткізу – 
үлкен шығармашылық жауапкер-
шілік. Ақынның Сапураға арнап 
дастан жазуы батыр қыздың бей-
несінің әдебиетте де жаңғыра тү-
суіне жол ашады. 
Тарих пен әдебиеттің осындай 
тоғысуы шараның мәнін артты-
ра түсті. Тарихшы нақты дерек-
тер арқылы Сапураның тұлға-
сын танытса, ақын оның ерлігін 
жүрекпен сезініп, көркем сөзбен 
жеткізді. Осылайша Сапура Мә-
тенқызының бейнесін әр қырынан 
тануға мүмкіндік алдық. 
Шара барысында «Даланың ба-
тыр қызы Сапура» атты кітап көр-
месі де ұйымдастырылды. Көрме 
арқылы қатысушылар батыр қы-
здың өмірі мен ерлігіне қатысты 
зерттеу еңбектерімен, мақала-
лармен танысты. 
Кітап көрмесінде Жібек Абдул-
линаның, Исламғали Бітіктің, 
Нейля Бекмаханованың Сапура 
Мәтенқызына қатысты зерттеу 
жұмыстары мен мақалалары қой-
ылды. Бұл еңбектердің әрқайсы-
сы Сапураның тарихи тұлғасын 
тануға өзіндік үлес қосады. Кітап 
көрмесі арқылы келушілер ба-
тыр қыз туралы тың деректермен 
танысып, оның өмір жолына қы-

зығушылығын арттыра түсті. 
Қорыта келгенде айтарым «Ба-
тыр қыз Сапура Мәтенқызы» 
атты тарихи-танымдық шара 
жастарға Сапураның өмірі мен 
ерлігін кеңінен танытып қана 
қоймай, туған өлке тарихына де-
ген қызығушылықты арттырған 
тағылымды кездесу болды. 
Тарихтың терең қатпарында 
қалған Сапура Мәтенқызының 
тағдыры – елдік пен ерліктің, 
қайсарлық пен азаттыққа деген 
ұмтылыстың жарқын үлгісі. Ғасы-
рлар өтсе де, «Көктемір» атанған 
батыр қыздың есімі халық жа-
дынан өшкен жоқ. Оның ерлігі бү-
гін тарихшылардың зерттеуінде 
жаңғырып, ақындардың жырына 
арқау болып, кітап беттерінде 
кейінгі ұрпаққа жетіп отыр. 
Тоқсан ауыз сөздің тобықтай түй-
іні – Сапура Мәтенқызының ғұмы-
ры бізге ел тағдыры сынға түскен 
шақта бір адамның қайсарлығы 
да көпшілікке күш бере алатынын 
көрсетеді. Оның есімін ұлықтау 
– өткенді ғана еске алу емес, 
елдік рухты, туған жерге деген 
сүйіспеншілікті кейінгі ұрпақтың 
санасына сіңіру. 
Осындай шаралардың өтуі та-
рихи тұлғалардың есімін жаңғы-
ртып, кейінгі ұрпаққа жеткізудің 
маңызды бір жолы деп ойлай-
мын. Өйткені тарихта аты қалған 
ерлер мен батыр қыздарды тану 
– өткенді құрметтеу ғана емес, 
ұлттық жадымызда сақтау. «Көк-
темір» болып ел бастаған батыр 
қыз Сапура Мәтенқызының ерлігі 
мен қайсарлығы уақыт өткен сай-
ын ұрпақ жадында жаңғыра бере-
рі сөзсіз. 
Тарихымызды біліп, тұлғалары-
мызды бірге ұлықтайық! 

Гүлнұр ИХСАНҒАЛИЕВА,Гүлнұр ИХСАНҒАЛИЕВА,
Сағи Жиенбаев атындағы облы-Сағи Жиенбаев атындағы облы-
стық жасөспірімдер кітапханасы-стық жасөспірімдер кітапханасы-

9 қазаннан бастап жеке тұлға-
лар абоненттік құрылғыларды 
тек цифрлық үкімет порталы мен 
eGov Mobile қосымшасы арқылы 
верификациялай алады. Жаңар-
тылған рәсім қажетті мәлімет-
терді автоматты түрде алуды 
және азаматтардың дербес де-
ректерін қосымша қорғау мақса-
тында міндетті бейнесәйкестен-
діруден өтуді көздейді.
Енді барлық негізгі әрекеттерді 
eGov Mobile қосымшасы мен 
https://portal.imei.gov.kz порта-
лы арқылы бір терезе қағидаты 
бойынша орындауға болады. Өз-
герістер пайдаланушылар үшін 
рәсімді жеңілдетуге, өз бетінше 
орындалатын әрекеттер санын 
қысқартуға және ақпараттық қа-
уіпсіздік тетіктерін күшейтуге 
бағытталған.
Бұған дейін верификациядан өту 
үшін азаматтар басқа цифрлық 
ресурстарға өз бетінше жүгініп, 
қосымша құжаттарды алып, өтінім 
берген кезде оларды жүйеге жүк-
теуі қажет болатын. Атап айтқан-
да, мемлекеттік шекараны кесіп 
өту туралы анықтаманы vmp.gov.
kz порталында бөлек тапсырыс 
беру арқылы алу керек еді. Енді 
қажетті мәліметтер мемлекеттік 
жүйелердің ақпараттық өзара 
іс-қимылы аясында автоматты 
түрде алынады. Азаматтарға бұл 
анықтаманы басқа сервистен өз 
бетінше алып, жүктеп, қайта тір-
кеудің қажеті жоқ.
«IMEI-ді верификациялауға 
өтінім» қызметін пайдалану үшін 
жаңартылған тәртіпке сәйкес 
мына әрекеттерді орындау қажет:
- eGov Mobile қосымшасына 
өзіңізге ыңғайлы тәсілмен авто-
ризациядан өту;
- басты беттегі «Танымал қыз-
меттер» бөлімінен «IMEI-ді вери-
фикациялауға өтінім» қызметін 
таңдау;
- дербес деректерді жинауға және 
өңдеуге келісім беру немесе одан 
бас тарту үшін 1414 қысқа нөмірі-
нен жіберілген SMS-хабарлама 
арқылы жауап беру;
- тіркеуді аяқтау үшін eGov (Digital 
ID) сервисі арқылы биометри-
ялық сәйкестендіруден өту;
- деректерге қол жеткізуге рұқсат 
бергеннен кейін жүйені пайдала-
ну шарттарымен танысу. Ол үшін 
тиісті сілтеме арқылы қолжетімді 
«Жүйеге қосылу туралы келісім» 
құжатының ережелерін оқып, 
келісім шарттарымен танысқа-
ныңызды және оларды қабыл-
дағаныңызды растайтын белгіні 
қою;

Қазақстанда абоненттік құрылғыларды верификациялау 
eGov-та бірыңғай терезеге көшірілді

- одан кейін өтінімнің қажетті 
нұсқаларын таңдау.
Жаңартылған рәсімде өтініш бе-
рушінің міндетті бейнесәйкестен-
діруден өтуі қарастырылған. Бұл 
шара азаматтардың дербес де-
ректері мен электрондық цифр-
лық қолтаңбасын (ЭЦҚ) олардың 
хабарынсыз және келісімінсіз 
үшінші тұлғалардың пайдалануы, 
сондай-ақ өтінім беру кезінде 
қалыптан тыс жағдайлардың 
анықталуы ескеріліп енгізілді.
Бейнесәйкестендіру өтінімді 
верификация рәсімі жүргізіліп 
жатқан азаматтың өзі беріп оты-
рғанын қосымша растауға мүм-
кіндік береді. Басқа тексеру тетік-
терімен бірге бұл шара дербес 
деректерді заңсыз пайдалану 
және өзге адамның атынан вери-
фикация рәсімдеу тәуекелдерін 
азайтады.
Сонымен қатар техникалық жұ-
мыстар аяқталып, қосымша 
қорғаныс шаралары енгізілгеннен 
кейін жеке тұлғалар үшін iPhone 
18 (Apple) құрылғыларын вери-
фикациялау қайта басталады. 
Уақытша шектеу тек верифи-
кация рәсіміне қатысты болды. 
Бұл модельдегі смартфондар 
Қазақстанның ұялы байланыс 
операторларының желілерінде 
еш шектеусіз жұмысын жалғасты-
рды.
Рәсімнің жаңартылуы қызметті 
пайдаланудың қолайлылығы мен 
қосымша қорғаныс шараларын 
біріктіреді: қажетті әрекеттер мен 
деректер алмасу бір цифрлық 
кеңістікте жүзеге асырылады, ал 
тұлғаны растау азаматтардың 
дербес деректерін заңсыз пай-
далану тәуекелдерін азайтуға 
көмектеседі.
Верификациядан өту бойынша 
сұрақтар туындаған жағдайда 
азаматтар 1414 бірыңғай бай-
ланыс орталығына хабарласа 
алады. Сонымен қатар сервисте 
пайдаланушыларға арналған 
нұсқаулық пен «Сұрақ-жауап» 
бөлімі қолжетімді.
Бұл қызмет Қазақстан Республи-
касы Жасанды интеллект және 
цифрлық даму министрлігінің 
Мемлекеттік қызметтер комитеті 
мен Телекоммуникациялар ко-
митетінің, «Ұлттық ақпараттық 
технологиялар» АҚ және «ATS 
Mediafon KZ» ЖШС бірлескен жұ-
мысының нәтижесінде іске асы-
рылды.

Анар МАГЗУМОВА,Анар МАГЗУМОВА,
 «ҰАТ» АҚ Корпоративтік комму- «ҰАТ» АҚ Корпоративтік комму-

Сарып ауруы, яғни бруцеллез — 
адам мен жануарларда кезде-
сетін жұқпалы ауру. Оны Brucella 
тобына жататын бактериялар қоз-
дырады. 
Бұл ауру көбіне ауыл шару-
ашылығы жануарларынан адамға 
жұғады. Сарып әсіресе мал ша-
руашылығымен айналысатын 
адамдар арасында жиі кездеседі. 
Сарыптың негізгі жұғу көзі — ауру 
мал. 
 Адамға инфекция көбіне ауру 
малды күткен кезде, төлдету ба-
рысында, малдың қаны немесе 
басқа бөлінділерімен жанасқан-
да жұғады. Сонымен қатар па-
стерленбеген сүтті және одан 
жасалған өнімдерді пайдалану 
да қауіпті. Аурудың алғашқы бел-
гілері бірден байқалмауы мүмкін. 
Науқаста дене қызуы көтеріліп, 
қалтырау, әлсіздік, бас ауруы, 
қатты терлеу, тәбеттің төмендеуі 
байқалады.
Сонымен бірге бұлшықет пен 
буындар ауыруы мүмкін. Кейбір 
адамдарда ауру ұзақ уақытқа со-
зылып, созылмалы түрге айнала-
ды. Сарып ауруын анықтау үшін 
дәрігер науқастың шағымдарын, 
ауру тарихын және зертханалық 

МАЛЫҢ САРЫП БОЛМАСЫН!

талдау нәтижелерін бағалайды. 
Диагнозды нақтылау үшін арнайы 
қан анализдері жүргізіледі. 
 Сарыпты емдеу үшін дәрігер 
тағайындаған арнайы антибио-
тиктер қолданылады. Емдеу ұзақ 
уақытқа созылуы мүмкін, сон-
дықтан дәрігердің нұсқауын толық 
орындау өте маңызды. Дәрілерді 
өз бетімен қабылдау немесе емді 
ерте тоқтату аурудың қайта өр-
шуіне әкелуі мүмкін. 
Сарыптың алдын-алудың ең 
тиімді жолдарының бірі — мал 
арасында ауруды дер кезінде 
анықтап, ветеринариялық бақы-
лауды сақтау. Сүтті міндетті түрде 
қайнатып немесе пастерленген 
күйде пайдалану керек. 
 Малмен жұмыс істегенде қолғап 
және басқа да қорғаныш құрал-
дарын қолданған жөн. Қорытын-
дылай келе, сарып — адам ден-
саулығына кері әсер ететін қауіпті 
жұқпалы ауру. 
 Одан сақтану үшін жеке гигиена-
ны сақтау, мал өнімдерін дұрыс 
өңдеу және ветеринариялық-са-
нитариялық талаптарды орындау 
қажет. Ауруға күдік туындаған 
жағдайда медициналық мекемеге 
уақытында қаралған дұрыс. 

Сібір жарасы — адамға және жа-
нуарларға жұғатын қауіпті инфек-
циялық ауру. Оның қоздырғышы 
табиғатта ұзақ уақыт сақталатын 
споралар түзеді. Сондықтан ау-
рудың алдын алу үшін санита-
риялық және ветеринариялық 
талаптарды сақтау өте маңызды. 
Сібір жарасы көбінесе ауыл ша-
руашылығы жануарларында кез-
деседі. 
Адам ауру малмен, оның 
терісімен, жүнімен, қанымен не-
месе дұрыс тексерілмеген ет 
өнімдерімен байланысқанда 
жұқтыруы мүмкін. Әсіресе малды 
сою және етін бөлшектеу кезінде 
қауіп жоғары болады. Аурудың 
белгілері жұққаннан кейін бірне-
ше күн ішінде пайда болуы мүм-
кін. Терінің зақымдалған жерінде 
қышитын дақ немесе түйін пай-

СІБІР ЖАРАСЫ ДА МАЛДАН ЖҰҒАДЫ

да болып, кейін оның ортасында 
қара қабыршақ түзіледі. 
 Дене қызуы көтеріліп, әлсіздік 
пен бас ауруы байқалуы мүмкін. 
Аурудың алдын алу үшін белгісіз 
себеппен өлген малға жақында-
мау және оны өз бетімен соймау 
қажет. Күдікті жағдай байқалған 
кезде ветеринариялық қызметке 
хабарлау керек. 
 Ет пен сүт өнімдерін тек тексеріл-
ген жерден сатып алып, тағамды 
толық термиялық өңдеуден өткізу 
маңызды. Сібір жарасына күдік 
туындаған жағдайда өздігінен ем-
делмей, дереу дәрігерге қаралу 
қажет. 
 Ерте медициналық көмек көрсету 
аурудың асқыну қаупін азайтады. 
Есіңізде болсын: қауіпсіздік ере-
жесін сақтау — сібір жарасының 
алдын-алудың ең тиімді жолы. 

СІБІР ЖАРАСЫ – АДАМ МЕН ЖАНУАРЛАРҒА ОРТАҚ, АСА ҚА-СІБІР ЖАРАСЫ – АДАМ МЕН ЖАНУАРЛАРҒА ОРТАҚ, АСА ҚА-
УІПТІ ЖҰҚПАЛЫ АУРУЛАРДЫҢ БІРІ. АУРУ ҚОЗДЫРҒЫШЫ УІПТІ ЖҰҚПАЛЫ АУРУЛАРДЫҢ БІРІ. АУРУ ҚОЗДЫРҒЫШЫ 
АДАМҒА КӨБІНЕ АУРУ МАЛМЕН ЖАНАСУ НЕМЕСЕ ЗАЛАЛ-АДАМҒА КӨБІНЕ АУРУ МАЛМЕН ЖАНАСУ НЕМЕСЕ ЗАЛАЛ-
ДАНҒАН ЕТ ПЕН МАЛ ӨНІМДЕРІН ПАЙДАЛАНУ АРҚЫЛЫ ЖҰҒУЫ ДАНҒАН ЕТ ПЕН МАЛ ӨНІМДЕРІН ПАЙДАЛАНУ АРҚЫЛЫ ЖҰҒУЫ 
МҮМКІН. СОНДЫҚТАН МАЛ ШАРУАШЫЛЫҒЫНДА ВЕТЕРИНАРИ-МҮМКІН. СОНДЫҚТАН МАЛ ШАРУАШЫЛЫҒЫНДА ВЕТЕРИНАРИ-
ЯЛЫҚ-САНИТАРИЯЛЫҚ ТАЛАПТАРДЫ САҚТАУ ЖӘНЕ АУРУДЫҢ ЯЛЫҚ-САНИТАРИЯЛЫҚ ТАЛАПТАРДЫ САҚТАУ ЖӘНЕ АУРУДЫҢ 
АЛДЫН АЛУ ШАРАЛАРЫН УАҚЫТЫЛЫ ЖҮРГІЗУ МАҢЫЗДЫ. АЛДЫН АЛУ ШАРАЛАРЫН УАҚЫТЫЛЫ ЖҮРГІЗУ МАҢЫЗДЫ. 

Ел аузындағы аңыздарда Асан 
қайғының Жерұйық іздеп, қа-
зақ даласын аралағаны, Ойыл 
өңіріне де ат басын бұрғаны ай-
тылады. Жайлы қоныс іздеген 
абыздың Ойылдың табиғатына 
сүйсініп, ханға:
«Ойыл деген ойынды,
Отын тапсаң тойынды.
Ойыл көздің жасы еді,
Ойылда кеңес қылмадың,
Ойылдан елді көшірдің», —
деп налитыны халық жадында 
сақталған. Сол ерке Ойылдың 
жағасын жайлаған ел-жұрт бүгін-
де малға да, жанға да жайлы өл-
кені мекен етіп, ата кәсіпті арқау 
қылған берекелі тіршілігін жалға-
стырып келеді.
Ойылдың бойындағы Шыға-
нақ Берсиев атындағы ауылдық 
округтің бүгінгі тынысын табиға-
тынан бөліп қарай алмайсың: 
мұндағы жұрт та мал бағып, жер-
ден несібесін айырып, қоңыр тір-
лік кешіп отыр. Округ құрамында 
үш елді мекен бар —Қаратал, Қа-
расу және Құмжарған ауылдары. 
Орталығы – Қаратал ауылы.  
Қазаққа тары өсіруден рекорд 
жасаған Шығанақ Берсиевтей 
перзентті, берідегі Ойылдың гим-
ніне айналған әйгілі «Ойылым 
менің — ойдағы елім» әнінің ав-
торы Жолдыбай Айтқұловтай саз-
герді сыйлаған қасиетті өлкеде 
сынықшы Сүйлейменнің мәңгілік 
байыз тапқан мекені мен түнек үйі 
де орналасқан.

Берсиевтің ізі қалған өлкеБерсиевтің ізі қалған өлке
Округ әкімі Әділбек Ізбасовтың 
айтуынша, 2006 жылы диқанның 
125 жылдығы қарсаңында Ойыл 
өңірінде Шығанақ Берсиевтің 
есімін қайта жаңғыртып, оның ең-
бек жолын насихаттауға ерекше 
мән берілді. 2009 жылы Қаратал 
ауылдық округі атақты диқан, 
екі мәрте Социалистік Еңбек Ері 
Шығанақ Берсиевтің есімімен 
қайта аталды.
— Бұл ел тарихында өшпес із 
қалдырған еңбек адамының 
есімін ұлықтауға бағытталған 
маңызды қадам болды. Шығанақ 
Берсиев 1881 жылы қазіргі Қа-

ҚАРАТАЛДЫҢ ҚОҢЫРҚАЙ ТІРЛІГІ
ратал ауылының ар жағындағы 
Қарасу елді мекенінде дүниеге 
келген. Оның бүкіл ғұмыры туған 
жердің топырағымен тығыз бай-
ланысты. 1936 жылдан бастап 
осы Қаратал ауылында тары 
өсірушілер звеносын ұйымдасты-
рып, ақ тарыдан мол өнім алып, 
жерімізді әлемге танытты. Оның 
дүниежүзілік рекорды — қажырлы 
еңбектің, табандылықтың және 
жерге деген ерекше іңкәрліктің 
нәтижесі. Биыл Шығанақ Берси-
евтің туғанына 145 жыл толып 
отыр. Осыған орай жыл басынан 
диқанның есімін ұлықтауға бағыт-
талған түрлі мәдени-көпшілік 
іс-шаралар ұйымдастырылып 
келеді. Шығанақ Берсиевтің өмір 
жолы — туған жерге адал қызмет 
етудің, еңбек арқылы ғана биікке 
жетудің жарқын үлгісі. Атамыздың 
өнегелі еңбегін өскелең ұрпаққа 
насихаттау — біздің парызымыз. 
Сондықтан диқанның еңбек жо-
лын, елге сіңірген еңбегін кейінгі 
буынға жеткізіп, ұлағатынжалға-
стыруға мән беріп келеміз, — 
дейді Әділбек Ізбасов.
Қазіргі таңда ауылда 150-ге жуық 
түтін бар. Барлығы да — жаңа 
үйлер. 2024 жылы су тасқыны 
болып, баспанасынан, мал-мүл-
кінен айырылған қараталдықтар 
көп ұзамай кеткен шығынның 
орнын қайта толтырды: өткен ға-
сырдың 60-70 жылдары салынған 
ескі үйлердің орнына заманауи 
талаптарға сай жаңа үйлер са-
лынды, қора қайтадан малға то-
лып, қиналған қараталдықтарға 
мемлекет тарапынан көмек көр-
сетілді. Бүгінде ауылдың келбеті 
өзгеше.
— Табиғаттың тосын мінезі бізге 
қамсыз отыруға болмайтынын 
көрсетті. Осы мақсатта 2025 
жылы ауылды қайта су басу қа-
упінің алдын алу үшін елді ме-
кенді айналдыра қорғаныс бөгеті 
салынды. Жобаға 900 миллион 
теңгеден астам қаражат бағыт-

талды.Су тасқынынан кейін ауыл 
тұрғындарының жаппай көшіп 
кетуі де байқалған жоқ. Бүгін-
де ауылдағы жағдай тұрақты. 
Тұрғындарды алаңдататын ай-
тарлықтай мәселе жоқ. Аудан 
орталығына қатынайтын жол қал-
пына келтірілді. Электр жарығы, 
интернет, ауызсу және газ мәсе-
лесі де шешімін тапты. Жастар-
дың ауылда тұрақтап, кәсіппен 
айналысуына мүмкіндік мол. 
Ауыл халқының негізгі күнкөріс 
көзі — мал шаруашылығы. Төрт 
түлік өсіру – ауылдағы дәстүр-
лі кәсіптің бірі әрі тұрғындардың 
тұрмыс-тіршілігінің негізгі өзегі, — 
дейді Әділбек Избасов.
Ауылда қарапайым тірлікке керек-
тінің бәрі бар: мектеп, балабақша, 
спорт кешені жаңадан салынды.
Су тасқынынан кейін 60 орындық 
үлкен балабақша тұрғызылды. Ш.
Берсиев атындағы орта мектепке 
күрделі жөндеу жүргізілді. Мектеп 
демеушілердің көмегімен IT-жаб-
дықтармен қамтылды.Былтыр 17 
миллион теңгегеспорт, балалар-
дың ойын және футбол алаңда-
ры салынды. Ауылдағы көшелер 
қайтадан жарықтандырылды. 
Өткен жылы 340 миллион теңге 
қаржы жұмсалып, ауыл көшелері-
не асфальт төселді. Не керектің 
бәрі бар. Мұндай ауылдан кім кө-
шеді?..
— Алдағы жылға бірқатар жоспа-
рымыз бар. Атап айтқанда, жаңа 
үйлер салу, көшелердің жа-
рықтандырылмаған жерлерін 
жарықтандыру, асфальт жабын-
дысын төсеу, сондай-ақ қосымша 
балалар ойын алаңдарын салу 
жоспарланып отыр.
Алдағы уақытта ауылымызды ау-
данның ғана емес, облыстың да 
бетке ұстар, үлгілі ауылдарының 
біріне айналдырғымыз келеді. Қа-
раталдың табиғаты ерекше. Осы 
мүмкіндікті тиімді пайдаланып, 
туризм саласын да дамытуға 
күш салсақ деймін. Ауылымызда 

Барқын құмы, тұзды әрі шипалы 
балшығы, тарихи орындар бар. 
Осындай табиғи және тарихи ны-
сандардың барлығын қамтитын 
туристік карта жасап, оларды ел 
игілігіне жарату — алдағы жоспа-
рымыздың бірі.
Осы елдің төл перзенті ретінде 
туған жеріме қызмет ету —үлкен 
абырой. 2018-2022 жылдар ара-
лығында Қараталда ауыл әкімі 
болып қызмет еттім, кейін су та-
сқынынан соң, 2025 жылы туған 
жерге қайта оралып, елмен бірге 
болуды жөн көрдім. Мұны өзімнің 
ел алдындағы, туған жер алдын-
дағы перзенттік борышым деп 
есептеймін.Туған жердің әрбір 
жетістігіне өз үлесіңді қосу — үл-
кен жауапкершілік. Сондықтан 
ауылымыздың дамуына қолдан 
келгенше еңбек етіп, елдің сенімін 
ақтасам деймін, — дейді Әділбек 
Ізбасов.
Әлімбетовтердің ауылдағы кәсібіӘлімбетовтердің ауылдағы кәсібі
Ауыл тұрғындары «Ауыл ама-
наты» бағдарламасы аясында 
кәсіп ашып, жұмысын жүргізіп 
отыр. Бүгінде Қараталда 7 жоба 
іске асырылған. Солардың бірі — 
құс шаруашылығын қолға алған 
Әлімбетовтер отбасы. Ерлі-зай-
ыпты Әлия мен Нариман құс ша-
руашылығын кәдуілгі үй жағдай-
ында бастаған. Олар ауладағы 
санаулы тауықтың жұмыртқасын 
сатып, сұраныс жоғары екені-
не көз жеткізгенсоң, мұны үлкен 
кәсіпке айналдыруға бел буады. 
Нариман кәсіпкерлік курсын оқып, 
«Ауыл аманаты» бағдарламасы 
туралы ақпарат алады.
— Үйдегі тауық саны бір жылда 
300-ден асты. Үйіміз ауылдың 
ортасында орналасқандықтан, 
тауықтарды еркін өсіруге мүмкін-
дік болмады. Сондықтан аулаға 
қамап ұстадық. Таңертең жұмы-
ртқаны жинап, алдымен ауыл іші-
не, кейін тікелей қалаға тапсырып 
жүрдік. Кәсібімізді алғашында өз 
қаражатымызға бастадық. Мем-

лекеттік қолдау туралы көп біле 
бермедік. Кейін «Ауыл аманаты» 
бағдарламасының мүмкіндіктерін 
пайдалана бастадық. Осылай-
ша аз ғана тауықтан басталған 
кәсібіміз біртіндеп дамып, бүгін-
гі деңгейге жетті, — дейді Әлия 
Ысымғалиева.
2023 жылы «Ауыл аманаты» 
бағдарламасына құжаттарын 
тапсырып, үйлерін кепілге қой-
ған ерлі-зайыпты 2,5 пайызбен2 
миллион 300 мың теңгедей қара-
жат алып, түгелдей үйрек-қаз бен 
жемін сатып алады.
— 200 қаз, 50 үйрек — бәрін ба-
лапан кезінен алдық.Қаздың Лин-
да және Лаванда және үйректің 
Мулард тұқымын алдық.Балапан 
кезінде, яғни бір апталық, он күн-
дік кезінде әкеліп баққанқиындау 
екен. Инкубатордан шыққан бала-
панды алғаш рет өсіріп отырған-
дықтан, тәжірибеміз болмады. Бір 
аптадан кейін балапандар өле 
бастады. Кейін арнайы дәрілер 
берілетінін білдік. Мал дәрі-
гері Уәлихан Досқұлов ағайдан 
дәрілерін алып, шамамен 250 ба-
лапанға қажетті екпесін жасадық.
Одан бөлек, балапандардың ша-
мамен бір айға дейін жейтін ар-
найы жемі болады екен. Одан соң 
кәдімгі қолдың сүзбесін бердік. 
Осылайша құстарымыз қоң жи-
нап, өсе бастады. Бір жарым ай-
дан соңкөкке шықты.
Ауылдың шетіндегі әкемнің бос 
тұрған үйінің ауласын пайдалан-
дық. Ауланың артында сай бар, 
су ағып жатыр. Құстарды күн 
ұзаққа сол суға жайып, кешке 
таман жем жеуге әкелеміз, одан 
соң қайтадан сыртқа шығарамыз. 
Қысқа дейін балапандарымыз 
өсіп, союға келіп қалды. Осылай-
ша бала-шағамызбен отбасылық 
кәсіпті жүргізіп келе жатқан едік… 
— дейді Әлия.
Алғашқы табысқа шығып, неси-
ені төлей бастаған кезде ауыл 
суға кетіп, бірен-саран болмаса, 

барлық үйрек-қаз түгел суға ағып 
кетті. Ақтөбе әлеуметтік кәсіпкер-
лік корпорациясы арқылы шығын 
өтеліп, «Жусан гарант»сақтанды-
ру компаниясы  «Ауыл аманаты» 
арқылы алған несиені түгел жа-
уып береді. Алайда үй-жайынан, 
мал-мүлкінен айырылған отбасы 
етек-жеңін жинап, қайтадан аяққа 
тұрғанша қолдағы бар құсты місе 
тұтты.
— Су тасқынынан бір жыл бұрын 
ауылдың шет жағынан құлап 
қалған үйдің орнын сұрап алған 
едік. Қора салып, қайтадан құс 
өсіруге кірістік. Бройлер тауықта-
рымызды, су тасқынынан аман 
қалған санаулы үйрек-қазымы-
зды сонда бақтық. Қазір, шүкір, 
құс шаруашылығының қыр-сы-
рын меңгердік. Ауылдың шетінде 
болғандықтан, ұңғыма қаздырып, 
су шығардық. Құстар далада жай-
ылады, жемі мен суы —қасында.
Биыл «Ауыл аманаты» бағдар-
ламасына қайтадан құжат тапсы-
рдық. Қосымша кәсіп ретінде 
шәйхана ашуды жоспарлап оты-
рмыз. Бағдарлама арқылы 10 
миллион теңге көлемінде қаржы 
алуға мақұлдау беріліп, қаражат 
шотымызға түсті. Қазір сол қара-
жатқа шәйхананың ішін жасақтап, 
жұмысын жүргізіп жатырмыз.
Оған қоса, өзіміздің азын-аулақ 
малымыз бар. Шүкір, бүгінде 
мемлекеттің көмегі арқылы әркім  
өзінің хоббиін, сүйікті ісін кәсіпке 
айналдыра алады.«Ауыл ама-
наты» бағдарламасы бойынша 
жастарды кәсіппен айналысуға 
шақырамын. Құжаттар дайында-
уға ауылдық округі әкімдігіндегі, 
ауыл шаруашылығы бөліміндегі 
мамандар көмектеседі. Ең ба-
стысы, мүмкіндікті дұрыс пайда-
ланып, еңбектену және бастаған 
істі соңына дейін жеткізу керек, — 
дейді кәсіпкер.
Әлімбетовтер құс шаруашылығын 
одан әрі кеңейтпек ниетте. Мәсе-
лен, ауылдың ауа райына, табиғи 
жағдайына қарай құстың басқа да 
түрлерін әкеліп өсірмек.

Мейрамгүл РАХАТҚЫЗЫ.Мейрамгүл РАХАТҚЫЗЫ.

Олар күн сайынғы еңбегімен өз 
отбасын асырап қана қоймай, 
ел экономикасының дамуына 
үлес қосуда. Ауыл өмірінде та-
быстың басты сыры – еңбекқор-
лық. Көптеген ауыл тұрғындары 
қиындықтарға қарамастан, өз 
кәсібін дамытып, табысқа жетуде. 
Ауылда өз ісіне шынайы беріл-
ген, ауыл тіршілігінің кез келген 
қиыншылығына төтеп беріп, өз-
гелерге үлгі бола алатын еңбек 
адамдары. Олар – жер жыртып, 
дән еккен диқан, мал бағып, ша-
руашылығын дөңгелеткен фер-
мер, болмаса аспаздық өнерімен 
танылған ауыл әйелдері. Әрқай-
сысы өз ісінің хас шебері, ауыл 
өмірінің негізгі тірегі.
Солардың бірі менің бүгінгі кейіп-
керім – Сәкен Қосжанов. Туғалы 
табан аудармай Ақшатауда тұра-
ды. Арасында әскерге барып, сол 
уақыттағы ауылға қажет майтал-
ман мамандарды дайындаған 
Темірдің совхоз техникумын оқып 
келгені болмаса... Қаланы көрсе 
де, қандай қиын-қыстау кезеңде 
де қалаға барып, тіршілік құру-
ды ойламапты да. Өйткені, қара 
шаңырақтың кенжесі. Ол ата-ба-
бадан келе жатқан жазылмаған 
заң. 
Барлық замандасы секілді бала 
күнінен бұғанасы бекіп, қабырға-

АТ ҮСТІНДЕГІ АЗАМАТ!

сы қатқаннан алғашқы мүшелге 
толғаннан үйдегі тіршілікті ай-
тпағанда, жаз бойы косылкаға 
отырып, қырманда еңбек етіп, 
ауылдың шаруасымен шынықты. 
Одан кейін жылдың қай мезгілін-
дегі каникулда да шопан әкенің 
көмекшісіне айналды. Жасынан 
шаруамен пісірген әке бір отар 
қойды қаршадай балаға апталап 
тастап жүре беретін... Бәрі де сол 
уақыттағы ауыл өмірінің ажыра-
мас бөлігі. Сөйтіп, елу жылдан 
бері ат үстінде келе жатқан аза-
мат алпыстың асқарына шығып, 
ата болып отыр.  
Ауылда жатып алып, «ауадан 
ақша жасау» мүмкін емес. Ауыл-
дың ерекшелігі – еңбекте. Ауыл-
дағы өмір үнемі қозғалыс пен 
еңбекке толы. Таңертеңнен күн 
батқанға дейін тыным жоқ. Тіпті, 
түн ұйқыңды төрт бөлетін кезде 
аз емес. Жылдың әр мезгілінде 
болатын құбылыста өзіңнің жай-
ыңнан бұрын малыңның қамын 
ойлайсың! Олай болмаса, малың 
өспейді. Малың өспесе, табыс 
болмайды. Бір-бірімен байланып, 
біте қайнасқан тіршіліктің бел ор-
тасында жүрген Сәкеннің ұстаны-
мы - “Еңбек бәрін жеңеді” - деген 
қағида. 
Оның бәрінің сыртында ауылдың 
ортақ шаруасының басы-қасын-

да да Сәкен жүреді. Үш-төрт жыл 
бұрын асарлатып клуб салғанда 
Сәкеннің ұйымдастыру шеберлігі-
не көз жеткіздік. Жырақтағы жер-
лестердің үлкен іске үлес қосуына 
ұйытқы болса, ауылдағы шаруаға 
әлі келетін азаматтардың бәрін 
ортақ жұмысқа жұмылдырып, 
құрылыстың басы-қасында күн-
діз-түні жүрді. Күні кеше ғана ке-
сенесі көтерілген Шақа атамыз 
жатқан Төрттоғайдағы қорымды 
қоршауда да сол жерде мәңгілік 
мекені болған адамдардың ұр-
пақтары мен ағайындарын ұй-
ымдастырып, қашан қоршалған-
ша дамыл тапқан жоқ... 
Мамандығы ауылшаруашылығы 
болған соң, оқуды бітіріп келген 
бойда совхоз алақайлап қарсы 
алды. Қашан үкімет «құлағанша» 
сол шаруашылықтың отымен 
кіріп, күлімен шықты. Маусым 
сайын маңызды науқаны айна-
лып соғатын ауылда қайнаған 
тірішіліктің ортасында жүріп, Све-
та апамызбен отбасын құрып, 
төрт бала тәрбиелеп өсірді. Үй-
лі-баранды болған екі ұлы Ақтө-
бе қаласында қоғамдық тәртіп 
сақшысы болса, өзі сияқты кен-
жесі ауыл мектебінде қызметкер. 
Бүгінде 11 немеренің атасы.  

Серікбай ҚОЙБАҒАРОВ,Серікбай ҚОЙБАҒАРОВ,
Ойыл селосы.Ойыл селосы.

АУЫЛ – АДАМЗАТ ӨРКЕНИЕТІНІҢ БЕСІГІ, ЕҢБЕК ПЕН ТІРШІЛІКТІҢ ҚАЙНАР КӨЗІ. ОСЫДАН ҒАСЫР-АУЫЛ – АДАМЗАТ ӨРКЕНИЕТІНІҢ БЕСІГІ, ЕҢБЕК ПЕН ТІРШІЛІКТІҢ ҚАЙНАР КӨЗІ. ОСЫДАН ҒАСЫР-
ЛАР БҰРЫН ДА, БҮГІН ДЕ АУЫЛ ТҰРҒЫНДАРЫНЫҢ ҚАЖЫРЛЫ ЕҢБЕГІ ҚОҒАМДЫ АЗЫҚ-ТҮЛІКПЕН, ЛАР БҰРЫН ДА, БҮГІН ДЕ АУЫЛ ТҰРҒЫНДАРЫНЫҢ ҚАЖЫРЛЫ ЕҢБЕГІ ҚОҒАМДЫ АЗЫҚ-ТҮЛІКПЕН, 
ТАБИҒИ БАЙЛЫҚТАРМЕН ҚАМТАМАСЫЗ ЕТІП КЕЛЕДІ. АУЫЛДАҒЫ «АЛТЫН ҚОЛДАР» – ҰМТЫЛЫС ТАБИҒИ БАЙЛЫҚТАРМЕН ҚАМТАМАСЫЗ ЕТІП КЕЛЕДІ. АУЫЛДАҒЫ «АЛТЫН ҚОЛДАР» – ҰМТЫЛЫС 
ПЕН ШЫНАЙЫ ШЕБЕРЛІКТІҢ КӨРІНІСІ.ПЕН ШЫНАЙЫ ШЕБЕРЛІКТІҢ КӨРІНІСІ.

ОЙЫЛДА ӨҢЕШТІҢ ВАРИКОЗДЫ КЕҢЕЙГЕН ТАМЫРЛАРЫНА 

ЭНДОСКОПИЯЛЫҚ ЛИГИРЛЕУ ЖАСАЛДЫ
Жуырда Ойыл аудандық ауруханасына өңештің варикозды кеңейген веналарынан болған жедел 
қан кетумен және ауыр дәрежелі анемия жағдайында науқас түсті. Қан кетуді уақытша тоқтату 
және науқастың жағдайын тұрақтандыру мақсатында Блекмор зонды қойылды.
Науқастың жағдайы тұрақтанғаннан кейін эндоскопиялық зерттеу жүргізіліп, өңештің варикозды 
кеңейген тамырлары анықталды. Қан кетудің қайталану қаупін ескере отырып, эндоскопиялық 
лигирлеу әдісі қолданылды. Процедура барысында варикозды тамырлар арнайы лигатордың 
көмегімен резеңке сақиналар арқылы байланды. Нәтижесінде қан кету толық тоқтатылды. На-
уқас бөлімшеде тиісті консервативті ем алып, медициналық бақылауда болды. Ем нәтижесінде 
жағдайы жақсарып, қанағаттанарлық жағдайда үйіне шығарылды.
Бұл эндоскопиялық емдеу әдісі Ойыл ауданындық ауруханасында алғаш рет орындалып отыр. 
Заманауи эндоскопиялық технологияларды аудандық аурухана жағдайында енгізу – медицина-
лық көмектің сапасы мен қолжетімділігін арттыру жолындағы маңызды қадам.

Өткен аптада Ұстаздар күніне 
орай «Мың алғыс сізге, Ұста-
зым!» атты мерекелік салта-
натты шара өтті. Мерекелік 
кешке аудан әкімі Сәкен Ға-
зизұлы, аудан әкімінің орын-
басарлары, аудандық білім 
бөлімінің басшысы, білім беру 
ұйымдарының басшылары, 
ардагер ұстаздар, педагогтер, 
марапат иелері және шақы-
рылған қонақтар қатысты.
Шара барысында «Ұстаз – 
ұлы есім» тақырыбындағы 
фотокөрме ұйымдастырылып, 
ауданымыздағы 33 білім беру 
ұйымында еңбек етіп жүрген 
педагогтердің кәсіби портрет-
тері көпшілік назарына ұсы-

«МЫҢ АЛҒЫС СІЗГЕ, ҰСТАЗЫМ!»

нылды. Бұл көрме – ұстаз 
еңбегіне деген құрмет пен ри-
зашылықтың ерекше көрінісі 
болды. Мерекелік кеште ұс-
таздық мамандықтың тарихы 
мен бүгінгі бейнесін сабақта-
стырған «Дәуірлердің қаһар-
маны – мұғалім» қойылымы 
ұсынылып, ұстаз еңбегінің қай 
кезеңде де қоғам үшін маңызы 
зор екені көрініс тапты.
Шара барысында білім сала-
сында еселі еңбек етіп, жас 
ұрпаққа сапалы білім мен са-
налы тәрбие беруге үлес қо-
сып жүрген бірқатар ұстаздар 
мерейлі 70-75 жас төсбелгісі 
облыстық білім басқарма-
сының, аудан әкімінің Алғыс 

хаттарымен, қаржылай серти-
фикаттармен, және кәсіподақ 
ұйымдарының марапатта-
рымен марапатталды.
Бүгінде Ойыл ауданының 
білім бөліміне қарасты 33 
білім беру ұйымында 743 пе-
дагог қызмет етеді. Әр ұстаз-
дың еңбегі - ел болашағына 
салынған берік негіз. 
Мерекелік кеш аудан өнерпаз-
дары мен жас таланттардың 
ұстаздарға арналған ән-жыр-
ларымен жалғасып, көтеріңкі 
көңіл күй сыйлады. 
Ұстаз - шәкірт жүрегіне білімнің 
шамын жағып, адамгершілік 
пен ізгіліктің дәнін себетін ұлы 
тұлға!

ҰСТАЗ – ҰЛТ БОЛАШАҒЫН ҚАЛЫПТАСТЫРЫП, ЖАС ҰРПАҚҚА БІЛІМ МЕН ТӘРБИЕ БЕРЕТІН ҚАДІРЛІ ҰСТАЗ – ҰЛТ БОЛАШАҒЫН ҚАЛЫПТАСТЫРЫП, ЖАС ҰРПАҚҚА БІЛІМ МЕН ТӘРБИЕ БЕРЕТІН ҚАДІРЛІ 
МАМАНДЫҚ ИЕСІ. ҰСТАЗ ЕҢБЕГІ – ҚОҒАМНЫҢ ДАМУЫНА, ЕЛДІҢ ЕРТЕҢІНЕ ҚОСЫЛҒАН ӨЛШЕУСІЗ МАМАНДЫҚ ИЕСІ. ҰСТАЗ ЕҢБЕГІ – ҚОҒАМНЫҢ ДАМУЫНА, ЕЛДІҢ ЕРТЕҢІНЕ ҚОСЫЛҒАН ӨЛШЕУСІЗ 
ҮЛЕС. ОСЫ БІР ЖАУАПТЫ ЖОЛДЫ ТАҢДАҒАН МҰҒАЛІМДЕРГЕ ҚҰРМЕТ КӨРСЕТУ МАҚСАТЫНДА ҮЛЕС. ОСЫ БІР ЖАУАПТЫ ЖОЛДЫ ТАҢДАҒАН МҰҒАЛІМДЕРГЕ ҚҰРМЕТ КӨРСЕТУ МАҚСАТЫНДА 
МЕРЕКЕЛІК КОНЦЕРТ ҰЙЫМДАСТЫРЫЛЫП, БІЛІМ САЛАСЫНЫҢ МАЙТАЛМАНДАРЫНА ЕРЕКШЕ МЕРЕКЕЛІК КОНЦЕРТ ҰЙЫМДАСТЫРЫЛЫП, БІЛІМ САЛАСЫНЫҢ МАЙТАЛМАНДАРЫНА ЕРЕКШЕ 
ЫҚЫЛАС БІЛДІРІЛДІ.ЫҚЫЛАС БІЛДІРІЛДІ.


